                                                                                                                                                               Հավելված N 9
Հաստատված է

Անտառային կոմիտեի գլխավոր քարտուղարի 

2022 թվականի հունիսի 15-ի N 87-Ա հրամանով
քաղաքացիական ծառայության պաշտոնի անձնագիր

անտառային կոմիտեի ԱՆՏԱՌՆԵՐԻ ԵՎ ԱՆՏԱՌԱՅԻՆ ՀՈՂԵՐԻ ԿԱՌԱՎԱՐՄԱՆ ՎԱՐՉՈՒԹՅԱՆ ԱՎԱԳ ՄԱՍՆԱԳԵՏ

	1.Ընդհանուր դրույթներ

	1.1. Պաշտոնի անվանումը, ծածկագիրը
Անտառային կոմիտեի (այսուհետ՝ Կոմիտե) անտառների և անտառային հողերի կառավարման վարչության (այսուհետ՝ Վարչություն) ավագ մասնագետ (այսուհետ՝ Ավագ մասնագետ)  (ծածկագիրը` 15-1-25.1-Մ4-2) 

1.2. Ենթակա և հաշվետու է 

Ավագ մասնագետն անմիջական  ենթակա և հաշվետու է Վարչության պետին:
1.3. Փոխարինող պաշտոնի կամ պաշտոնների անվանումները 

Ավագ մասնագետի բացակայության դեպքում նրան փոխարինում է Վարչության գլխավոր մասնագետներից մեկը կամ մյուս ավագ մասնագետը:

1.4. Աշխատավայրը

Հայաստան, ք.Երևան, Նորք-Մարաշ վարչական շրջան, Ա.Արմենակյան 129

	2.Պաշտոնի բնութագիր

2.1. Աշխատանքի բնույթը, իրավունքները, պարտականությունները
1.  մասնակցում է Կոմիտեի ենթակայությանը հանձնված անտառային հողերում գտնվող՝ բնության հատուկ պահպան​վող տարածքների կառավարման գործընթացի հետ կապված աշխատանքներին․
2.  մասնակցում է բնության հատուկ պահպանվող տարածքների անտառվերականգնման, խնամքի, սանիտարական և այլ հատումների, անտառտնտեսական ճանապարհների կառուցման և նորոգման պլանավորմանը,  կատարման նկատմամբ հսկողության իրականացմանը.
3.  մասնակցում է բնապահպանական ծրագրերի մշակման, հանգստի, զբոսաշրջության, այդ թվում՝ էկոտուրիզմի զարգացման ծրագրերի մշակման աշխատանքներին.
4.  մասնակցում է անտառային բնագավառի ինստիտուցիոնալ բարեփոխումների ու ֆինանսական ռազմավարության մշակման, հատկացված ֆինանսական միջոցների կառավարման, ինչպես նաև դրանից բխող ներդրումային ծրագրերի նախապատրաստման և իրականացման, պայմանագրերի կնքման աշխատանքներին.
5. իրականացնում է անտառային հողերի՝ ըստ նպատակային նշանակության դասակարգելու վերաբերյալ առաջարկությունների  ներկայացումը.
6.  իրականացնում է Կոմիտեի կառուցվածքային ստորաբաժանումներից և համակարգի կառույցներից ստացվող տեղեկատվության վերլուծության և համապատասխան առաջարկությունների մշակման աշխատանքներ.

Իրավունքները`
· Կոմիտեի ստորաբաժանումներից ստանալ մասնագիտական կարծիքներ և առաջարկություններ, անհրաժեշտ տեղեկատվություն բնության հատուկ պահպանվող տարածքների վերաբերյալ
· մասնակցել բնության հատուկ պահպանվող տարածքներին վերաբերվող հարցերի քննարկումներին. 

· համապատասխան մարմիններից պահանջել բնության հատուկ պահպանվող տարածքներում աշխատանքների իրականացման վերաբերյալ հաշվետվություն.
Պարտականությունները` 
· Վարչության պետին ներկայացնել առաջարկություններ բնության հատուկ պահպանվող տարածքների հողային ռեսուրսների, ինչպես նաև նոր բնության հատուկ պահպանվող տարածքների ստեղծման և բնության հատուկ պահպանվող տարածքների էկոտուրիզմի, ռեկրեացիոն, գիտական ուսումնասիրությունների և տնտեսական գործունեության զարգացման վերաբերյալ

· Վարչության պետին տրամադրել անտառային տարածքների բարձրաժեք անտառների, ինչպես նաև բնության հատուկ պահպանվող տարածքների բնական էկոհամակարգերի, լանդշաֆտների, այդ թվում` այդ տարածքների կենսաբանական բազմազանության հաշվառման տվյալներ` անտառների կայուն կառավարման համար տվյալների շտեմարան ստեղծելու նպատակով.

· Վարչության պետին ներկայացնել առաջարկություններ բնության հատուկ պահպանվող տարածքների խախտված էկոհամակարգերի վերականգնման միջոցառումների վերաբերյալ.
· հաշվառել և գույքագրել կոմիտեի ենթակայությանը հանձնված  բնության հատուկ պահպանվող տարածքների բուսական և կենդանական աշխարհի օբյեկտները՝  տեղեկատվական շտեմարանի ու կենսապաշարների կադաստրների ստեղծման  աշխատանքների մասնակցության ընթացքում․
· նախապատրաստել առաջարկություններ, տեղեկանքներ, հաշվետվություններ, զեկուցագրեր բնության հատուկ պահպանվող տարածքների գործունեության մասին․
· Վարչության պետին ներկայացնել առաջարկություն անտառային հողերի և անտառների՝ ըստ նպատակային նշանակության դասակարգելու վերաբերյալ․
· ուսումնասիրել Կոմիտեի կառուցվածքային ստորաբաժանումներից և համակարգի կառույցներից ստացվող տեղեկատվությունը և կատարել վերլուծություն։


	3.Պաշտոնին ներկայացվող պահանջներ

3.1. Կրթություն, որակավորման աստիճանը
  Բարձրագույն կրթություն:
3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձառություն

Հանրային ծառայության առնվազն մեկ տարվա ստաժ կամ մեկ տարվա մասնագիտական աշխատանքային ստաժ կամ բնապահպանության բնագավառում` մեկ տարվա աշխատանքային ստաժ:
3.4. Անհրաժեշտ կոմպետենցիաներ

Ընդհանրական կոմպետենցիաներ`

1. Խնդրի լուծում
2. Հաշվետվությունների մշակում
3. Տեղեկատվության հավաքագրում, վերլուծություն
4. Բարեվարքություն
Ընտրանքային կոմպետենցիաներ`

1. Փաստաթղթերի նախապատրաստում 

2. Ժամանակի կառավարում
3. Տեղեկատվական տեխնոլոգիաներ և հեռահաղորդակցություն



	4.Կազմակերպական շրջանակ

4.1. Աշխատանքի կազմակերպման և ղեկավարման պատասխանատվությունը

Պատասխանատու է կառուցվածքային ստորաբաժանման աշխատանքների վերջնարդյունքի ապահովման մասնակցության համար: 
4.2. Որոշումներ կայացնելու լիազորությունները

Կայացնում է որոշումներ կառուցվածքային ստորաբաժանման աշխատանքների վերջնարդյունքի ապահովման մասնակցության շրջանակներում:

4.3. Գործունեության ազդեցությունը 

Ունի ազդեցություն մասնագիտական աշխատանքների ապահովման և որոշակի մասնագիտական գործառույթների իրականացման շրջանակներում:

4.4. Շփումները և ներկայացուցչությունը

Իր իրավասության շրջանակներում շփվում և որպես ներկայացուցիչ հանդես է գալիս տվյալ մարմնի կառուցվածքային այլ ստորաբաժանումների, ինչպես նաև համապատասխան մարմնից դուրս մասնագիտական հարցերով շփվում է այլ մարմինների և ներկայացուցիչների հետ:

4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում է մասնագիտական խնդիրներ և այդ խնդիրների լուծման մասով տալիս է մասնագիտական առաջարկություն և մասնակցում է կառուցվածքային ստորաբաժանման առջև դրված խնդիրների լուծմանը:


